
	1. ՀՀ ֆինանսների նախարարություն
	16.09.2024թ․

	
	N 04/5-2/19399-2024

	Առաջարկում ենք Նախագծի Հոդված 2-ի 3-րդ և 4-րդ կետերում «եթե վարկառուն ինքը չէ» և «եթե դրամաշնորհներ ստացողն ինքը չէ» բառերը փոխարինել համապատասխանաբար «եթե վարկառուն ինքը կամ Հայաստանի Հանրապետության կենտորանական բանկը չեն» և «եթե դրամաշնորհներ ստացողն ինքը կամ Հայաստանի Հանրապետության կենտրոնական բանկը չեն» բառերով, ինչպես սահմանված է եղել նաև երկու երկրների կառավարությունների միջև նախորդ տարիներին կնքված ֆինանսական համագործակցության մասին համաձայնագրերում:
Հայտնում ենք նաև, որ Նախագծում վերը առաջարկված փոփոխությունները կատարելու պարագայում այն Հայաստանի Հանրապետության համար ֆինանսական պարտավորություններ չի առաջացնի` նկատի ունենալով, որ Նախագծում ընդգրկված «Վերականգնվող էներգետիկայի և էներգաարդյունավետության զարգացում» ծրագրի շրջանակներում վարկառուն/դրամաշնորհ ստացողը հանդիսանում է ՀՀ կենտրոնական բանկը:

	Ընդունվել է, համաձայնագրի նախագծում կատարվել են համապատասխան փոփոխություններ։

	2.  ՀՀ արդարադատության նախարարություն
	29.08.2024թ․

	
	N //33990-2024

	Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն Նախագծի մի շարք դրույթներ հակասում են Հայաստանի Հանրապետության օրենսդրությանը։
	Ընդունվել է

	Նախագծի 3-րդ հոդվածի համաձայն՝ Հայաստանի Հանրապետության Կառավարությունը Վերականգնման վարկերի բանկին ազատում է ուղղակի հարկերից, որոնք Հայաստանի Հանրապետությունում ենթակա են վճարման՝ կապված 1-ին հոդվածում նշված ծրագրերի կամ 2-րդ հոդվածի 1-ին պարբերությունում նշված պայմանագրերի կնքման և իրականացման հետ:   
Վերոնշյալ դրույթը հակասում է Հայաստանի Հանրապետության Հարկային օրենսգրքի 19-րդ հոդվածի 3-րդ մասին, որի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով, բացառությամբ սույն հոդվածի 3.1-ին մասով սահմանված դեպքի (անհաղթահարելի ուժ)։  
	Ընդունվել է

	Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	Ընդունվել է

	3.  ՀՀ տարածքային կառավարման և ենթակառուցվածքների նախարարություն
	08.08.2024թ․

	
	N ԳՍ//25404-2024

	«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2023 թվականի ֆինանսական համագործակցության մասին» համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է

	4. ՀՀ արտաքին գործերի նախարարություն
	08.08.2024թ․

	
	N 1111/41752-24

	Միջազգային պայմանագրերի մասին օրենքի 5-րդ հոդվածով՝ արտաքին գործերի նախարարությունը նպատակահարմար է գտնում Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2023 թվականի ֆինանսական համագործակցության մասին» համաձայնագրի ստորագրումը:
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է

	5․ ՀՀ պետական եկամուտների կոմիտե
	09.09.2024թ․

	
	N 01/5-5/50138-2024

	Հայաստանի Հանրապետության պետական եկամուտների կոմիտեն իր իրավասությունների շրջանակներում առաջարկություններ և դիտողություններ չունի։
	Ընդունվել է

	6․ ՀՀ կենտրոնական բանկ
	23.08.2024թ․

	
	N 99-07/536-24

	Նախագծի վերաբերյալ Հայաստանի Հանրապետության կենտրոնական բանկի դիրքորոշումն ընդհանուր առմամբ դրական է։ 
Առաջարկվում է նախագծի հոդված 2-ի 3-րդ կետում «եթե վարկառուն ինքը» բառերից հետո ավելացնել «կամ Հայաստանի Հանարապետության կենտրոնական բանկը չեն» բառերը և նույն հոդվածի 4-րդ կետում «եթե դրամաշնորհներ ստացողն ինքը» բառերից հետո ավելացնել «կամ Հայաստանի Հանրապետության կենտրոնական բանկը չեն» բառերը:  
Նշենք, որ առաջարկվող ձևակերպումը առկա է նաև «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2020 թվականի ֆինանսական համագործակցության մասին» և դրան նախորդող 2018, 2016, 2014 թվականների համաձայնագրերում: 
	Ընդունվել է, համաձայնագրի նախագծում կատարվել են համապատասխան փոփոխություններ։

	
	



